ԱՄՓՈՓԱԹԵՐԹ
«ԿԱՆԽԱՎՃԱՐՆԵՐԻ՝ ՄԱՔՍԱՅԻՆ ՄԻԱՍՆԱԿԱՆ ՀԱՇՎԻՆ ՄՈՒՏՔԱԳՐՄԱՆ ԵՂԱՆԱԿՆԵՐԸ ԵՎ ԿԱՐԳԸ, ԻՆՉՊԵՍ ՆԱԵՎ ՄԱՔՍԱՅԻՆ ՄԱՐՄԻՆՆԵՐ ՎՃԱՐԱՀԱՇՎԱՐԿԱՅԻՆ ԾԱՌԱՅՈՒԹՅՈՒՆ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ՆԵՐԿԱՅԱՑՎՈՂ ՏԵՂԵԿՈՒԹՅՈՒՆՆԵՐԻ ԿԱԶՄԸ, ԴՐԱՆՑ ՆԵՐԿԱՅԱՑՄԱՆ (ՀԱՍԱՆԵԼԻ ԴԱՌՆԱԼՈՒ) ԺԱՄԿԵՏԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության էկոնոմիկայի նախարարություն 
	13.03.2026թ.

	
	01/6020-2026

	Առարկություններ և առաջարկություններ չկան։

	Ընդունվել է ի գիտություն։ 


	2. Հայաստանի Հանրապետության ֆինանսների նախարարություն 
	20.03.2026թ.

	
	01/2-1/7042-2026

	Դիտողություններ և առաջարկություններ չկան:

	Ընդունվել է ի գիտություն։ 


	3. «ԱՐՄՍՎԻՍԲԱՆԿ» ՓԲԸ
	18.03.2026թ.

	
	2307/11

	Առաջարկություններ չկան:

	Ընդունվել է ի գիտություն։ 


	4. «ԱՅԴԻ ԲԱՆԿ» ՓԲԸ
	24.03.2026թ.

	
	Ե-3-2164

	Դիտարկումներ կամ առաջարկություններ առկա չեն:

	Ընդունվել է ի գիտություն։ 


	5. «ՅՈՒՆԻԲԱՆԿ» ԲԲԸ 
	27.03.2026թ.

	
	E05-1805

	1․ Կից ներկայացված «Կանխավճարների' մաքսային հաշվին մուտքագրման եղանակները և կարգը» հավելվածի 4-րդ կետով սահմանվում է, որ մաքսային պարտավորությունները վճարողի կողմից դրամական միջոցների մուտքագրումը համարվում է հաստատված ՀՀ ֆինանսների նախարարության գանձապետական համակարգի միջոցով՝ օրական կտրվածքով, պետական գանձապետական համապատասխան հաշիվներին կատարված մուտքերի վերաբերյալ հաշվետվությունների ձևերից արտածվող տեղեկությունների՝ մաքսային մարմնին հասանելի դառնալու պահից: Հայաստանի բանկերի միության կողմից նույն հարցին առընչվող գրությանը կից նյութերով նախատեսվում է, որ Բանկը պարտավորվում է ապահովել, որ ֆիզիկական և իրավաբանական անձ հաճախորդների կողմից կատարված վճարները դեպի ՀՀ ՊԵԿ մաքսային ծառայության գանձապետական հաշիվներ ենթակա չեն չեղարկման որևէ պատճառով: 
Խնդրում ենք պարզաբանել, թե վճարման հետ կապված տեխնիկական վրիպակի դեպքում (այդ թվում հաճախորդի կողմից թերի ներկայացված տեղեկության պատճառով առաջացած) գործարքի չեղարկման և հաճախորդի գումարի վերադարձման ինչ ընթացակարգ է առաջարկվում ՊԵԿ-ի կողմից:
2․ Արդյոք ՊԵԿ-ի համար ընդունելի է այն տարբերակը, որ մաքսային միասնական հաշվին մուտքագրվող կանխավճարի գումարը փոխանցվի ոչ թե հաճախորդի անունով գործող բանկային հաշվից, այլ օրինակ՝ բանկի տարանցիկ հաշվից` նշելով հաճախորդի նույնականացման համար անհրաժեշտ բոլոր տվյալները և վճարման նպատակը:
Ելնելով վերոգրյալից՝ առաջարկում ենք լրացուցիչ պարզաբանել վերը նշված հարցերը:

	1․ Ընդունվել է ի գիտություն։ Խնդրո առարկա դեպքերի կանխարգելման նպատակով նախագծի 2-րդ հավելվածի 4-րդ կետով նախատեսվել է, որ համակարգերի փոխազդեցության արդյունքներով նույնականացված տեղեկություններն են փոխանցվում մաքսային մարմնին, ինչը միտված է տեխնիկական սխալների ծավալները նվազագույնի հասցնելուն։
 Միաժամանակ, «Մաքսային կարգավորման մասին» օրենքի 55-րդ հոդվածի 6-րդ և 9-րդ մասերին համապատասխան ՀՀ պետական եկամուտների կոմիտեի կողմից նախատեսվում է սահմանել չօգտագործված կանխավճարների վերադարձման կարգավորումները։ 







2․ Ընդունվել է ի գիտություն։ Նշված հարցի մասով օրենսդրությամբ սահմանափակումներ նախատեսված չեն։ 


	6. «ԱԿԲԱ ԲԱՆԿ» ԲԲԸ 
	30.03.2026թ.

	
	01-188

	1․ Նախագծում առաջարկում ենք հստակեցնել տվյալների փոխանցման ձևաչափը. Մասնավորապես` սահմանել API կամ XML ձևաչափով տվյալների փոխանակման հնարավորությունը:
2. Նախագծում առաջարկում ենք սահմանել կիրառման ենթակա համապատասխան գործընթացը` ավտոմատացված կապի խափանման դեպքում:








3. Նախագծի Հավելված 2-ի 5-րդ կետի համաձայն` վճարահաշվարկային ծառայություններ մատուցող կազմակերպությունների կողմից մաքսային միասնական հաշվին դրամական միջոցների մուտքագրման վերաբերյալ մաքսային մարմիններին տրամադրված տեղեկությունները համադրվում են Հայաստանի Հանրապետության ֆինանսների նախարարության գանձապետական համակարգի միջոցով ստացված տեղեկությունների հետ: 
Առաջարկում ենք սահմանել, թե ինչ ժամկետում և ինչ եղանակով է իրականացվում համադրումը, ինչպես նաև հակասության դեպքում, որ տեղեկատվությանն է տրվում առավելություն:
	1․ Ընդունվել է ի գիտություն։ Տվյալների փոխանցման ձևաչափը կնախատեսվի համապատասխան տեխնիկական առաջադրանքով։
2․ Ընդունվել է ի գիտություն։ Նշված հարցի կարգավորման նպատակով նախագծի 1-ին հավելվածի 4-րդ կետի 2-րդ ենթակետով նախատեսվել է, որ համակարգում համապատասխան փաստաթղթերի կամ տեղեկությունների վերաբերյալ տվյալների բացակայության դեպքում՝ դրամական միջոցների մուտքագրումը մաքսային միասնական հաշվին կհամարվի կատարված՝ Հայաստանի Հանրապետության ֆինանսների նախարարության գանձապետական համակարգի միջոցով ստացված տեղեկատվության հիման վրա։
3․ Ընդունվել է ի գիտություն։ Համադրումը նախատեսվում է իրականացնել մաքսային փաստաթղթերի հիման վրա մարված պարտավորությունների և համապատասխան գանձապետական հաշիվներին դրամական միջոցների ստացված լինելու փաստի հաստատման մասով։ Համադրումը նախատեսվում է իրականացնել էլեկտրոնային համակարգով՝ ավտոմատացված եղանակով, ինչով պայմանավորված ժամկետներ չեն նախատեսվել։ Միաժամանակ, մաքսային միասնական հաշվին փոխանցված կանխավճարների վերաբերյալ տվյալները կարող են գերազանցել համապատասխան մաքսային փաստաթղթերի հիման վրա մարված մաքսային պարտավորությունների մեծությանը, ինչով պայմանավորված համադրման արդյունքում հակասությունների հարց, ըստ էության, չի առաջանում։ 

	7. «ԱՐԴՇԻՆԲԱՆԿ» ՓԲԸ 
	01.04.2026թ.

	
	1310-4723

	1․ Նախագծում նախատեսել նոր կարգավորումների մեջ մտնելու հստակ ամսաթիվ, 




2. Եթե վճարումները կատարվելու են առցանց եղանակով' մաքսային մարմինների կողմից շահագործվող համապատասխան ենթահամակարգում, որին պետք է միանան վճարահաշվարկային ծառայություններ մատուցող կազմակերպությունները, ապա նախընտրելի է տվյալ ենթահամակարգում ապահովել «մաքսային պարտավորությունները վճարողի անձնական հաշվի քարտի համարով» որոնման հնարավորություն և անմիջապես ենթահամակարգից ստանալ վճարման ենթակա գումարը, ինչպես նաև մաքսային պարտավորությունները վճարողի վավերապայմանները (անվանում, ԱԱՀ, ՀԾՀ, ՀՀՀՀ)' վճարման անդորրագրերը ավտոմատացված և պատշաճ կազմելու համար, 
3. Բանկին տրամադրել Նախագծի Հավելված 2-ի 4-րդ կետով նախատեսված ավտոմատացված եղանակով տեղեկությունների տրամադրման համար կիրառվող ենթահամակարգին ինտեգրվելու տեխնիկական նկարագրությունները' համապատասխան ծրագրային մշակումների համկետները գնահատելու և պլանավորելու նպատակով:
	1․ Ընդունվել է ի գիտություն։ Կարգավորումների՝ ուժի մեջ մտնելը փոխկապակցված է «Մաքսային կարգավորման մասին» օրենքում փոփոխություններ և լրացումներ կատարելու մասին» 2025 թվականի նոյեմբերի 13-ի ՀՕ-379-Ն օրենքի ուժի մեջ մտնելու հետ։
2․ Ընդունվել է։ Նախագծի 2-րդ հավելվածի 4-րդ կետը լրամշակվել է։









3․ Ընդունվել է ի գիտություն։


	8. «ՖԱՍԹ ԲԱՆԿ» ՓԲԸ 
	02.04.2026թ.

	
	E 85-1703

	Դիտարկումներ չկան:

	Ընդունվել է ի գիտություն։ 


	9. Հայաստանի Հանրապետության արդարադատության նախարարություն 
	20.05.2026թ.

	
	/27.2/26245-2026

	1․Նախագծի 1-ին կետի 2-րդ ենթակետում առկա չէ համապատասխան հավելվածին կատարված հղումը, ուստի հիշյալ ենթակետում «կարգը» բառից հետո անհրաժեշտ է լրացնել «համաձայն N 2 հավելվածի» բառերը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները։
2․Նախագծի N 1 հավելվածի 3-րդ կետում օգտագործվում է «վճարողի (հայտարարատուի)» ձևակերպումը, իսկ Նախագծի N 2 հավելվածի 3-րդ կետի 4-րդ կետում օգտագործվում է «հայտարարատուի (վճարողի)» ձևակերպումը, ուստի հասկացությունների միատեսակ կիրառությունը ապահովելու նպատակով առաջարկում ենք կիրառել կա՛մ «վաճարող» եզրույթը, կա՛մ «հայտարարատու» եզրույթը։
3․Նախագծի N 1 հավելվածի 4-րդ կետի 1-ին ենթակետում օգտագործվում է «մաքսային մարմինների կողմից կիրառվող համակարգի» ձևակերպումը, սակայն հարկ է նկատի ունենալ, որ հիշատակված եզրույթի կրճատ տարբերակը արդեն իսկ տրվել է Նախագծի N 1 հավելվածի 1-ին կետով, ուստի առաջարկում ենք կիրառել կրճատ տարբերակը։
Վերոնշյալ դիտարկումը վերաբերում է նաև Նախագծի N 2 հավելվածի 2-րդ կետում օգտագործվող «մաքսային մարմինների կողմից կիրառվող համակարգի» ձևակերպմանը։
4․Նախագծի N 2 հավելվածի 2-րդ կետում օգտագործվող «և (կամ)» շաղկապների կիրառությունը անհրաժեշտ է վերանայել, քանի որ, հաշվի առնելով «Նորմատիվ իրավական ակտերի մասին» օրենքի 16-րդ հոդվածի 3-րդ մասը, համաձայն որի՝ «նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում նշված նորմի կիրառումը պայմանավորված է «կամ» շաղկապով բաժանված պայմաններով», նշված դրույթը ենթադրում է կա՛մ դրամական միջոցների մուտքագրման փաստն արտացոլող վճարային փաստաթուղթը, կա՛մ այդպիսի փաստաթղթերի վերաբերյալ տեղեկությունները։ 
5․Նախագծի N 2 հավելվածի 4-րդ կետում օգտագործվում է «սույն հավելվածի 3-րդ կետով նախատեսված անդորրագիրը կամ համակարգերի փոխազդեցության արդյունքում նույնականացված տեղեկությունները», մինչդեռ Նախագծի N 2 հավելվածի 3-րդ կետով օգտագործվում է «անդորրագրի կամ անդորրագրի վերաբերյալ տեղեկություններ» ձևակերպումը։
Ուստի առաջարկում ենք «համակարգերի փոխազդեցության արդյունքում նույնականացված տեղեկությունները» ձևակերպումը փոխարինել «անդորրագրի վերաբերյալ տեղեկությունները» ձևակերպմամբ։
6․Նախագծի 3-րդ կետում օգտագործվող «դեկտեմբերի 3-ի» բառերը անհրաժեշտ է փոխարինել «նոյեմբերի 13-ի» բառերով։
7․Նախագծի N 1 հավելվածի 3-րդ կետում «արտացոլվում են» բառը անհրաժեշտ է փոխարինել «արտացոլվում են» ձևակերպմամբ։
	1․ Ընդունվել է, կատարվել է համապատասխան լրացում։ 




2․ Ընդունվել է, կատարվել է համապատասխան փոփոխություն։





3․ Ընդունվել է, կատարվել են համապատասխան փոփոխություններ։







4․Ընդունվել է, կատարվել են համապատասխան փոփոխություններ։ 










5․ Ընդունվել է, կատարվել են համապատասխան փոփոխություններ։ 








6․ Ընդունվել է, կատարվել է համապատասխան փոփոխություն։ 
7․ Ընդունվել է, կատարվել է համապատասխան փոփոխություն։ 

	10. Հայաստանի Հանրապետության կենտրոնական բանկ
	08.06.2026թ.

	
	15.1-07/549-26

	Նախագծի հավելվածի 2-ի 2-րդ կետով սահմանված է, որ մաքսային մարմինների կողմից կիրառվող համակարգի միջոցով վճարահաշվարկային ծառայություն մատուցող կազմակերպությունների կողմից մաքսային մարմնին է տրամադրվում մաքսային միասնական հաշվին դրամական միջոցների մուտքագրման փաստն արտացոլող վճարային փաստաթուղթը (այսուհետ՝ անդորրագիր)։ Հարկ է նշել, որ Վճարահաշվարկային ծառայություններ մատուցող կազմակերպությունների կողմից վճարահաշվարկային գործառնությունների կատարման ժամանակ կիրառվող վճարահաշվարկային փաստաթղթերի վավերապայմանները և դրանց լրացման կանոնները սահմանվում են  Հայաստանի Հանրապետության կենտրոնական բանկի խորհրդի 2016 թվականի հոկտեմբերի 14-ի թիվ 168-Ն որոշմամբ։ Հետևաբար առաջարկում ենք «վճարային փաստաթուղթը (այսուհետ՝ անդորրագիր)» ձևակերպումը փոխարինել «տեղեկատվության վերաբերյալ անդորրագիր» ձևակերպմամբ՝ հնարավոր տարընկալումները բացառելու նպատակով։

	Ընդունվել է, կատարվել է փոփոխություն։ 


	11. Ֆինանսատնտեսական նախարարական կոմիտեի 15.06.2026թ. կայացած նիստի ընթացքում ներկայացված առաջարկներ
	15.06.2026թ.

	
	

	[bookmark: _GoBack]1․ Նախագիծը խմբագրել ՀՀ կենտրոնական բանկի կողմից ներկայացված առաջարկների հիման վրա։
2․ Նախագծով հաստատվող 1-ին հավելվածի 2-րդ կետում նախատեսել գանձապետական ավանդային հաշվից՝ մաքսային պարտավորությունների կատարման ապահովման նպատակով ներդրված դրամական միջոցների վերադարձի արդյունքում մաքսային միասնական հաշվին մուտքագրման հնարավորություն ընձեռող նորմ։
	1․ Ընդունվել է, կատարվել է փոփոխություն։ 

2․ Ընդունվել է, կատարվել է լրացում։




